
সি কাৰণে তােমাক অন্যায়ে ধৰ্ম্মসুত।

অজিজ্ঞাসি তিৰস্কাৰ কৰিলা বহুত ॥

শৰখাৱে তেজ বহে মুমূৰ্ষু অৱস্থা ।

মােৰ গায় কম্পে তান কি কহিবাে কথা ॥ ২০৯ ॥

তথাপিতো মাতি ৰাজা তোমাত পুছিলা।

বাপু ধনঞ্জয় ভূমি কর্ণক বধিলা ॥

কর্ণ যদি আছে তুমি কহিলাহা সাৰ ।

তেবে ৰাজা তােমাক কৰিলা তিৰস্কাৰ ॥ ২১০ ॥

মােক যদি তিৰস্কাৰ কৰিলাহা হন্তে।

ময়ো সহিবাক পাৰোঁ ৰজাক দেখান্তে ॥

সি কাৰণে বােলে সখি নুহিবা দাৰুণ।

ৰজাক ৰাখিলে যশ পাইবে দশগুণ ॥ ২১১ ॥

অঙ্গীকাৰ ৰাখিবাৰ শুনিও উপায় ।

শাণিত খৰগ খান থৈয়োক পেলায় ॥

নকাটন্তে কাটি বাৰ শাস্তি কৰিয়োক।

তযু বন্ধু পৰম গৌৰৱ গুৰু লোক ॥ ২১২ ॥

কাটিবাৰ শান্তি সখি আছে নানামত।

ময়ো তযু খানে কহোঁ ইহাৰ সন্মত ॥

কনিষ্ঠত হন্তে জ্যেষ্ঠ জন মান্যৱন্ত।

যাৱে মান্য পায়ে তাৰ জানিবা জীৱন্তু ॥ ২১৩ ॥

অপমান পাৱে যদি জীৱন্ততে মৰা।

আকে জানি নৃপতিক তিৰস্কাৰ কৰাঁ ॥

		 এই পৃষ্ঠাটো শেষবাৰৰ কাৰণে ৪ মে' ২০২০ তাৰিখে ২২:৫০ বজাত সলনি কৰা হৈছিল।

